SHOV Veerterland
NEEJWIEERT

BELLE BAER (H. Nuyens)

Hae woeéndje vreuger op 't Staat. ,t Waas eine raare vént. Zoépe koost hae
as de bieéste; eine bak beer haaj hae in korte tiéd soldaot gemaaktj. Baer
zoogdje ooveral. ’t Waer koost nog zoeé slecht zeen, mer Baer waas op de straot.
Toos Smeets beschrieftj um in eur gedicht ’Vazel waer, neeme op de straot as
Belle Baer”.

Waas ’r wat néws in Neejwieért: Belle Baer waas durbee-j. Waas ter eine
verdronke inne knaal en ge zoogtj de angere daag ein foto inne gezét staon met
minse in eine roejboeét di-j aant dregge woore. Weem zoot in de roejboeét?
Belle Baer waas ter bee-j aster ein oongelok in Neejwieért gebeurdje.
Sangerdaags zoogdje op de foto Belle Baer as hélper.

Hae stong ’s aovunds meistal aane aoj sloes 15, woeé ze gewoeénlik met ein
truupke gezellige snaake beejein woore. Dao woorte dan de nowtjes bekald;.
Wi-j Baer gepensioneerdj waas stong hae geregeldj aane brok. Op zeekere
aovundj trof hae dao Pier de Smeed auch eine geweldjige verteller. Dae kost
auch nog baeter vertelle as Lowieke en dae koostj good, det es algemein
bekindj. Wi-j Baer en Pier dao stoonge te kalle kwaam t’r ein net maegtje met
de fiets langs ri-jje. ”’Kee, Pier”’, zagt Baer ”zoeé moost ich d’r nog ein hebbe,
ich bin nodéw gepensioneerdj en heb tiéd genodg”. “Mer”, zagt Pier, “waat
zoodje met zoeé’n jonk maegtje nog doon”. ’Speule”, zagt Baer ’speule”.
”Jao speule” zagt Pier, ”mer dao zoojdj auch hieél mei-j gedaon zeen”. Daoes
in Neejwieért nog lang mei-j gelache!

Belle Baer hieét mer twieé kieér in ze laeve ’ne slieps gedraage: wi-j te troudje
en wi-j te 50 jaor getroudj woor.

BELLE GRAADIJE (G. Nuijens)

Belle Graadje waas eine raare snaak. Ze mooder steurdje um zoondigs nao de
kérk haer, mer Graadje haaj dao gein zin in en schoot dan bi—j Siem binne en
peumpeldje zich flink wat potte beer nao binne. Nao de mes ging Graadje aan de
kérk staon um te laote kieke, det hae in de kérk waas gewaestj. Aan de kant van
Siem zoeé eine maeter of dri-j hoeég teege de kérkmoor stong ein bord
”Verboden te wateren”. Graadje haaj groeéte noeéd en géng Onger det bord
staon. Riéksveldjwachter Dautzenberg zaag det en ging nao Graadje haer en
zagt ”Ich mét uch ein persés maake”. ”Woeérum” zagt Graadje. ’Zeejae
dao boove det bord neet staon”, antwoordje de veldjwachter. ’Jao-waal’ zagt
Graadje ’mer zoeé hoeég kom ich neet!”

BELLE MIES (Mich. Nuijens)
Auch genaamdj Belle Witte, umdet hae zoeé witte haor haaj. Hae waas eine
kraanige vént, koost zwumme as eine ves en klumme as ein eikuurke. En ... hae

50



waas vOr d’n duuvel neet bang.

In ein agj illustrasie van 1915 beschrieftj dokter Schmidt *m as eine heldj oet
Neejwieért. Hae waas koloniaal in Indié en haaj dao eine kraanige daad
verrichtj door eine troep Indischmén, di-j 'n paar Hollanse offiseere aangevalle
haajen, met ziéne klewang allemaol de kop aaf te hawwe. Vor zien flink optraeje
woord Mies beneumdj tot Inspecteur van Politie van Batavia. Mies waas neet
klein te kriége, mer de Jappe kreegen um klein. In ’t Jappekamp heet hae de
doeéd gevonge.

JANKE BONGERS

Janke Bongers mos altiéd met zien paerd de sjees trekke, di-j eigendom woor
van de St. Lambertuskérk en in ’t koetshoés naeve de kérk stong. Daomet
woeért dan de kommunie langs de zeeke en aoj minse gebrachtj. In di-j sjees
zoote dan Janke, 'ne geistelikke en *ne mesdeener met bél. Vuur de sjees leep
dan ’ne zoeén van de ieérste zeeke um de wieég te wiéze. Woeé oeés Hieér
gebrachtj woeért stong dan weer 'ne jong klaor vor de volgendje zeeke.

De sjees bleef nog in gebroék tot net veur d’n oeérlog.

BOUMANS MI-J

Boumans Mi-j waas ’t schoeénste tiep van ’t Staat. Ze koos vlooke wi-j eine
manskaerel en ze waas altiéd aeve zwert. Ich zagt us teege d’r "Mi-j wast dich
tich oeéts?” ’Jao zondigs as ich nao de kérk mot, mer doeér de waek neet, det
neum ich mer waater verknoeéje”’. Mi-j die€j in dae tiéd al aan bezuuneging!
Mi-j haaj auch eine schoeéne geitebok. Dao moste de minse met de geit haer as
ze rits waas. Dae bok stoonk zoeé érg, dejje um ein keteer wiéd koost roéke!
Op eine zaoterdigaovundj haaldje ein paar Neejwieérter straotbéngels de bok
bi-j Mi-j van de stal en bonge ’m bi-j de femilie Beijs in de straot aan de
deurknop. Zondigssmérgus wi-j de boore nao de ieérste mes gonge, stong hae
der nog. :
?Joses kiektj us” zagt eine boor ”’ dao stieét de bok van Boumans Mi-j en ich
bin der gesteremérge nog met de geit haer gewaestj”. Ein klein beurke, waatd’r
auch bi-j waas zagt teege zien vrouw ~"Marie haaje vae de geit mer mei-jnaode
kérk gepaktj, dan kooste ve ze hie€l goojekoup gedektj kriége. Bi-j Mi-j motte
vae 60 sént betaale”.

Wi-j Neele Frénske oet de ieérste mes kwaam en Mi-j op 't Staat aan’t roond
zeuke waas nao de bok, reep Frénske "Mi-j bisse diéne bok kwiét, gink mer
nao Beijs in de straot, dao stieéte”.

GIENE VIC (Vict. Trouwen)

Giene Vic, kooperslieéger van beroop, dreef met zien twieé zosters Fie en Miet
ein kaffee in de Straot, baeter bekindj ”’Bi-j Giene”. Vic waas eine gooje -
biljaarder en meinigein heet dao dan auch biljaare gelierdj, want ’t waas ter
altiéd aeve drok. Vic waas auch eine gooje tunieélspeuler. Hae heet hieél wat
minse laote lache, want hae speuldje altiéd ein kemieke rol. V6l minse

betreurdje 't wi-j de kaffee weg moost, want ze woore d’r allemaol keendj aan
hoés.

HOUTS HENDRIK (historisch)

Rénd 1800 woeéndje op 'n boorderi-j aan de Houtswieég in Neejwieért Houts
Héndrik, hae schrieéf zich Hendrik Raemaekers, ne boore zoeén dae net as
eederein haard most wérreke vor de kost. Hae waas in 1790 geboeére en mos
rond 1810 nao deenst in ’t leeger van Napoleon.

Hendrik mét wul ’ne bezeundjere soldaot zeen gewaesj want in 1813 woeérte
beneumdj tot ’Chevalier de le Légion d’honneur” vor zien verdeenste as
huzaar van ’t 16dje reezjemént.

In 1821 leet Napoleon, wi-j te zéllef op sint Helena gevange zoot, de medaalie
van sint Helena oetreike aan Houts Héndrik.

In 1858 goof kuuéning Willem II aan dieéze Neejwieérter boor vergunning vor
’t draage van de oongerschei-jing van ’Ridder der orde van het Legioen van
Eer”, di-j hem doeér de Franse keizer al in 1813 woor geschoonke. Dieés
ongerschei-jing drooge in zien verdere laeve altiéd met hieél vol trots bi-j alle
oeépenbaare plechtighede.

Dieés ieér haaje te danke aan 't volgendje:

Hae waas ingedeild; in 't leeger det dnger bevél van de prins (de latere Willem
II, prins van Oranje Nassau stong).

Wi-j de prins gewondj waas geraaktj veel Héndrik, saame met nog dri-j anger
soldaote, de ieér te buuért de gewondje prins op n duuér van ’n boorderi-j boete
de gevechtszone te draage. De prins dae op ’n schans gevange zoot, mos
daovor ieérst nog langs ’n dri-jvoudige wacht gesmokkeldj waere en vuur
dieéze dappere daod krieége di-j dngerschei-jinge.

In 1822 woeért begénne met ’t graave van de Zuid-Willemsvaart tosse
Maastreecht en den Bosch en veer jaor laater woeért dieés knaal offisjieél
geoeépend]. In 1837 kwoom de ieérste stoumboeét doeér de néw knaal en
kuuéning Willem II maaje zéllef de reis mej. In oktoeéber van det jaor dieéj
dieéze boeét auch Neejwieért aan en allang vuurdet de boeét de sloes ’aan
vieftieén’> binnekwoom, stoonge ’schout en schepene” aan de wal um de
kuuéning eur opwachting te maake. Auch waas t’r vol vollek beej, mer det
woeért op “veilige” aafstand gehaoje. Houts Héndrik waas neteurlik auch
oonger de belangstellendje, neteurlik geseerdj met zien dekorasies. Hae veuldje
zich verplichtj zich in ’t bezeundjer aan ziéne vreugere veldjhieér te melle. Hae
blieéf viaak inne buurt van schout en schepene staon ondanks ’t verzeuk
”niet zo vooraan te gaan staan’’.

Woeé schout en schepene bang vor woore gebuuérdje. Naodet de boeét de
sloes invoor en de kolk lanksaam vol raakdje, groedje de kuuéning, ieérst vor
Houts Héndrik, de ridder, en pas daonao vor schout en schepene.

JAONTIJES JOEEP (J. Caris)

Jaontjes Joeép waas van 1 jannewari 1894 tot 1 december 1924 gemeindjeboegje,
umbelder, nauwgtwaaker en lantaeraanstaeker. Hae waas det in Neejwieért.
Hae woeéndje langs Merie-Ketrien aan ’t aod gesticht. Joeép dieéj altiéd
drok ze wérk.Hae moost smerges ieérst nao ’t raodhoés um de boedschappe te
doon. Dan géng hae de lantaere in de straot zuuver maake en dur noowe oolie
indoon. Ich zeen um nog met zien leierke, ooliekan enz. door de straot
kwakke. Auch most hae umbelder speule as ter wat noets waas. Dan most hae
det ooveral op de heuk van de straote bekindj maake. s’Aovus moost hae de
lantaere aan gaon staeke en s’'nachs nauwgtwaaker speule. Hae gong dan door
de straot en op eedre hook bloos hae dan op ziéne groeéte hoeérn, zoeédet de
minse huurdje det t'r gewaaktj woord. Met de Korsmus wekdje hae de minse in
de straot, veur ’n klein foeej, um op te staon um nao de nachtmes te gaon. De
kooépere hoorn is nog altiéd op ’t raodhoés bewaard;.

Joeép waas ooveral eine gezeene mins.

KLAOS GIELISSE

Klaos Gielisse waas soldaot oonger Napoleon en érreges geleegerdj aan de
Donau.

’ne Groep soldaote woeé auch hae zich oonger bevong betrok dao de wacht. Ze
haaje waal koeére mer gein apperaate um det koeére te maale en te plette. Met
twie€ anger vreejwilligers zooje ze de vei-jand, dae aane angere kant vanne

haaje waal koe€re mer gein apperaate um det koeére te maale en te plette. Met
twieé anger vreejwilligers zooje ze prebieére de vei-jand, dae aane angere kant
vanne reveer loog en waal oeéver ‘n muuéle beschikdje, dieés aafhendjig te
maake.

Snachs zwémme ze met eur drei-jje oeéver de Donau, maakdje, zonger vol
laeve, de wachte van kant, pikdje ‘ne boeét en brachte de verlangdje muuéle
mei-j.

Alle dri-j krieége ze 'n oongerschei-jing, mer de dao-aan verbdnge verseersele
kreege ze noeéts en auch neet de vergeujing di-j aan dit soeért ordeteikes
verbonge woor.

KLOKKE PERJAN (Perjan Adriaens)

Klokke Perjan woeéndje met zien broor Januske op ’t Staat in twieé hieél klein
huuskes. Mer kalle koste ze as Brugman. Op zeekere daag zoot Perjan in ’t
kaffee van Henkus Piet. Hae waas weer flink aan ’t woord. Dao zoot auch eine
deftige hieér, dae ein hieél poeés nao Perjan haaj geloesterdj. Dae deftige hieér
waas advekaot Triepels oet Remund;j. Ineins zagt dae hieér teege Perjan
”Kerel jij had advocaat moeten worden” en Perjan antwoordje ’Menieér, dao
haaj ich kneuk gendg veur”.

Achter heur hoés in de hoof haaje ze ein groeét bie€ldj staon en det neumdje ze
de heilige Niksnottiger.

’s Aovus naam Perjan de trekmoeénika en gong lidjes speule vuur det bieéld;.
Daonao gong hae in eine krseboum zitte dae kort bee-j °t bieéldj stong en begost
eine preek te haoje. Vol minse kwoome dan loestere, want ’t waas um uch
kepot te lache.

Januske haaj eine drei-jorgel gekochtj van eine kermesméan, mer hae kost um
neet in hoés zette umdet de zolder te lieég waas. Mer Januske vong d’r wat
op. Hae groof ein sleuf dwars doeér 't hoés, smeet der dri-j ri-jje teegels oeten
zat de Orgel d’r in, wul eine halve maeter deep in de grond. ’t Waas ein raar
gezichtdaen 6rgel dao te zeen staon. V6l minse kwoome kieke. Januske drejdje
aldaag as hae zie wérk aaf haaj aan ziéne Orgel. Eederein mocht koome
loestere. Antree 2 sént.

DE KREJ _

D’n aoje Kreyelmans, bi-jgenaamdj ’de Krej” vroog ’Waat heeste dao in det
mentje, aegerst?”’

Pietje Puk, bi-jgenaamd;j ”de Aegerst” zagdan” ’n Krgj, menieér, nkrej...”.

MEISTER MERTENS

A.J. Mertens oet Grathem woor huid van de school in Neejwieért, *ne hieéle
gooie landbouw-meister, dae doeér zien veurlichtingswérk de welvaart op ’t
platteland heet bevordertj. '

Hae schreef vol beuk o.a. in de Libra-serie (Limburg-Brabant), dit woore 14
beuk vor ’t lieéger land- en tuinbouw-0ngerwiés.

MERIE-KETRIEN Wi-j ’t nog jonk woor, waas Merie-
Ketrien 't knapste maegtje van Neej-

wieért, mer ’t lispeldje nogal érreg.
Beej ’t nog in laeve zeen, mer auch
nao de doeéd van eure mins ”Frénske
Floem” (v.d. Boogaard), zoeé-as ze
zag, ongerheel ’t 62 jaor lank ’n ein-
persoeéns ekspedisiebedriéf tdsse
Neejwieért en Wieért. Aszje van eur
deenste gebroék woeétj maake, oszje
’n gezét vor 't raam zette, dan kwoomtj
wul aan.

Op drokke daag (vuur Sinterklaos)
gong ’t waal zes tot zieéve kieér op en
nieér nao Wieért. Oongerwieége paj-
je-n-"t wul ’s 'n paar borrels bee-j ’de
Halve Maan”, want dao waasj neet
vies van.

Teérst gong "t te voot met de mang Onger d’n errem, mer laater wi-j de zaake wat
baeter gonge met de kroekér of handkér en daonao met hongskér of
ponniewaage.

As wichter leepe ve dan achter de ker en trokke d’r van achter aan, zoeédet det
bieésje, ochérm, neet mieér vroet kos. ‘
Merie-Ketrien woor nogal Godsdeenstig en gong now ’s nao kepél in ’t Zand in
Remundj, dan ’s nao sint Gerardus in Wittem of nao oeés Levrouw in
Scherpenheivel, mer altiéd te voot. Dao woeért oeéver gekaldj en dein nao
danger vroumes goof intensies mei-j en naovenant de buuérs wat vor
ongerwxeege en vor ’n kers.

Snachs gong Merie-Ketrien dan eweg en baedje en leep en droonk wi-j 't
oetkwoom. Altiéd haatj e paar snieétjes roggebroeéd bee-j zich tieége de
gieéuwhonger.

Laat nao de middig kwoomtj trok en brach de besteldje soeveniers dan nog
rond, Osterkes, préntjes, gewiedje kerse en zoeé.

In de dertiger jaore verdeendje Merie-Ketrien nog wat beej doeér baeverte te
organisieére met de bds. Vor ’t wérreve van klandiezie leep 't hieél Neejwieért
aaf (Too, gieéste auch mei-j nao Wittem?).

Oongerwieéges stopdje de bos dan beej de kaffees van eur kuués en zoe€ waas
t'r dan in Scherpenheivel 'n kaffee woeé de vrolluj van zagte: ’Ich gluif detj
dao mer aarig es”.

Merie-Ketrien waas auch bee-j de ’papemaed”, det woore veer aoj vrollyj di-j
in de Paostiéd ei-jer verzameldje vor de hieére geistelikke.

Merie-Ketrien storf in 1945 wi-j ’t 78 jaor woor.

PIE VAN JANSKE DE VERVER (P. Janssen)

Pie van Janske de Vérver waas eine raare mins. Hae waas de jongste broor van
de ’verstoteling’, dae nog in ’t book ”De Verstoteling” van M.H.J. Maas
geneumdj weurtj. Dit book heet ’nne groeéte opgangk gemaaktj. Veur niks
woord Maas neet de Limburgsche Zola geneumd;.

Pie waas eine gooje vakman mer hae wérkdje neet gaer. Daorum gbéng hae mer
smoékkele. Inde ooérlog van 1914 - 1918 haaje ze um gepaktj met smokkele en
hae moost daorum “achter de waterlinie” boeéve de groeéte reveere. Hae
ontsnapdje dao en kwoom te voot nao Neejwieért. Hae dook dnger bee-j zien
mooder, mer hae koost ooverdaag neet boete kaome. Mer saovus gong hae
doer de huuéf en hegke nao Pavertjes Baer. Dao waas hae veilig en Baer koost
ontzettendj vertelle.

Op zeekere aovundj waas hae dao weer aan ’t buurte. Ze zoote bi-j de stoof
eeder in eine luuénstool. In de hook van de kaamer stong ein bed, det waas op
veul plaatse zoeé, in de weentjer waas 't dan wérm slaope. Opeins woord ter
oppe deur gekloptj en Baer huurdje aan de stum det ’t Neele Han waas. ”’J6sus
Pie, ’tbed 6nger” en Pie kroop 6nger ’t bed. Dao laag Pie op di-j kaoj plevuiize.
Baer waas auch eine raare snaak. Hae heel Han mer aane kal. As Han op
woeéj staon begost Baer weer oover wat angers te vertélle en Han zat zich

weer. Pie haaj van 8 oore tot 12 oore onger ’t bed gezaete en Baer haaj
ontzettend;j 101 as hae Pie aaf en tow zoeé schuuns onger ’t bed oet zaag kieke.

ROWE GUUL (G. Vullers)

Rowe Guul waas smeed in de Straot en teves dreef hae auch ein herbérg
genaamdj “’In de Duif”’. Guul waas eine raare vént altiéd vol grappe. Aan de
veurkantj van zien hoés waare veer ring in de moor gemetstj, woeé de boore de
paerd aan kooste binge as ze in de herbérg of in de smisse woore. Op zeekere
mérge, wi-j de minse nao de kérk gonge, stong Guul met geweldj aan eine van
di-j ring te trekke. De boore bleeve nowsgeerig staon te kieke waat Guul toch
moost met daen ringk. Opeins leet Guul der haard eine vleege. ’Goddank”
zagt hae “hae es t'r oet”. En Guul gong lachendj de kaffee in.

Dae hieét’s op presessiezondig oppe Hooge wieég 'n bos aafgeschoote dnger’t
passieére vanne presessie net wi-j 't Allerheiligste langs kwaam.

Beej det bosscheete” woeért boskroéd in ’n kér-laager gedaon en aan
beitskante woeért dan 'ne stop geporsj en 't kroéd ontstoeéke.

JAN RUTJENS

In de kaffee bi-j Jan Rutjens op d’Oospel woor eedere zondigaovundj danse
met meziek van de moeénika van Frans Pellemans. Frans woor met 'n
weeduwe getroutj met nuuége wichter. Per ddns mos dri-j sént betaaldj waere,
di-j met 'nne deepe teluuér woeérte opgehaald;.

SCHAOKERS CIS (Cis van Diepen)

Schaokers Cis dieéj niks leever as struipe en vesse. Aete haaj hae genog want
de boore bee-j um in de naober haaje hoonder, knién en aendje. Cis z6rgdje wul
det hae ’t zien der van kreeg, want hae stool wi-j de raave.

Op zeekere mérge waas eine boor weer tieén hoonder kwiét. Hae nao de
borgemeister, want ’t waas toch te gek: geregeldj waas hae wat kwiét. Detkoost
neemes gedaon hebbe as Schaokers Cis. De borgemeister steurdje Baer de
booj nao Cis haer um te kieke of dao wat te veenge waas. Mer de booj haaje ’t
indaen tiéd auch neet breid, auch v6l érmooj waat de klok sloog. Wi-j Baer beej
Cis aankwaam haaj Cis twieé keetels op 't veur staon. ”Jdses Baer” zougtj Cis
”gae komtj zjuust op tiéd, dan kujje mei-jaete”. Det leet Baer zich gein twieé
kieér zegke, want Baer koost good aete en Cis auch. Ze oote de twieé keetels
hieélemaol leeg. Cis zougtj nog teege Baer ’Mojje der gein broeéd beej?” *Mer
nein’’ zougtj Baer ” ’t es zoeé good zaat”. Ze dronke nog ein paar flesse beer
en tow ging Baer weer trok nao ’t raodhoés. Hae zougtj teege de bérgemeister
”Ich bin bi-j Cis gewaestj, mer dao waas niks mieér. Cis kan ’t neet gedaon
hebbe”.

56



DOKTER G. SCHMIDT Dokter G. Schmidt waas in ’t begin

van 1900 hoésdokter in Neejwieért.
Hae

Hae woeéndje beej sloes 15 in ein
staatig hieérehoés, det de naam ”’Vita
Nova” (nieuw leven) droog. Hae haaj
auch eine romantische hoof, woeé in
ein schoeén kestieélke geboudj waas
en ein prachtige rotsperti-j. De hoof
waas hieél geschiktj um foto’s te
maake, woo dan auch veul gebroék
van woord gemaaktj. Schoeén foto’s
zeen d’r gemaaktj van de hermenie-j
”Wilhelmina”, woovan dokter Schmidt
presidént waas.

Auch schoeén foto’s van verschillendje tenieélstokke waovan dokter Schmidt
regisseur waas. Zé&lf waas hae ’ne zier gooje tenieélspeuler. Vol hooéfdrolle
heet hae dan auch zEIf gespeuldj. Um er mer inkele te neume: Karel de Groote
in ”’Witte Kind”’, Don Garcia Moreno in ’t geliéknamig st6k en schepen van
Neejwieért in ”Trouw in het Geloof”.

Hae waas neet allein dokter (hoésarts) mer auch dokter in de letteren. Veul
geschriften van hem zeen dan auch in verschillendje blaar verscheene, auch vol
van zien gedichte. Auch haaje eine prachtige bibliothieék zoeé aster mer
weinig partikuliere ein haaje. Al hieél vreug kocht hae zich eine stoumfiets.
Hae kost er meujlik met umgaon. Eins koost hae neet gestoptj koome. *’Poem,
poem, smerige fiets rij heen met mij” reep hae oet en reej aan vieértieén paafin
‘ne hoeéjbérg um zoeé te kunne stoppe.

Wul haaje eine eigenaarige zieénuwtrék. Hae trocht dan met zien hieél gezicht
en schouwers en ze huurdje um dan ammer poem - poem mémpele. Daorum
woord te door vol minse ”Gekke Ties” geheite.

Mer hae heet vol vor Neejwieért gedaon as hoésdokter en vor ’t vereinigings-
laeve.

SPILLE NAARDIJE

Dae woeéndje op Vinkerte int Bookentj. Wi-jtj as jong-gezél kontént heivers
kwaam vanne looting, oover Klaose-weeg vanne Ploksak aaf, haatj de
lootingskaart inne bandj van ziéne ketspeng (bolhoed) gestooke want 't waas
vri-jgeloot;.

Inne stad woortj beej 'n waorzégkster gewaesj en di-j haaj ‘'m verteldj, zoeé
zagtj, dette dri-j kieér zooj trouwe en al zien vrolluj begraave. Zien derdje
vrouw Lies gong smérreges zwerte beerkes aeten inne hoof en snaomiddigs
waas ze doeéd.

Snachs zwol ze zoeé schrikbarendj op en Onger zoeén gekraak det de naober
neet beej tt liék inne kaamer dorfdje te waake.

PASTOEER VELDJMANS

Dae woeért in 1916 pastoeér in Neejwieért (Leon Veldmans oet Stramproy).
Hae preekdje in Neejwieért tieége de “zeedeverwildjering” en richdje de
vereiniging op “’Voor eer en deugd” vor jong-jonges. 't Waas waal vandoon,
want rond 1920, zoeé zagte ze, mdste haost tieége eeder paar det trouwdje
zegke: ”’Gae motj zeeker weer”.

VESTER LEENEKE

Vester Leeneke waas ein raar Neejwieérter figuur. In eur aoj daag stong ze
bekindj as ein heks. Ze kwaam rond schoeéje en as ze ze zooge koome, heele
ze de wichter in de-achterkaamer. Ze mochte neet koome veur Leeneke eweg
waas, want angers behekszje ze heur.

In eur jong daag waas\’t ein lieélike toeéj. H.H.J. Maas beschrieftj ze nog in ’t
book ”"De Hoofdzonden op het Land”. Ze géng oeéveral beej de minse loestere

aane vinsters en dan gong ze det ooveral rondvertelle tot zellefs beej Pastoeér
en Kaplaon tow.

Eine boor in Neejwieért, dae det in de gaater haaj, gong teege de aovundj met
’ne groote eimer stront op de zo6lder en zat ‘m aan ’t z6lderraemke klaor.
Wi-j Leeneke saoves aane raam kwaam loestere, kreeg ze de hieéle eimer
oover eur liéf.

Det géng dalik as ein loupendj veurke door Neejwieért en as de minse eur teege
kwaame zagte ze ’Mer Leeneke waat stinks te”” en dan waas ze zoeé kwaod,
det ze de minse in eur gezicht tufdje.

Wi-j Leeneke nog ein jonk vroumes waas, gong ze eedre daag nao de ieérste
mes, wi-j un kernalie detj auch waas. Schaokers Cis, dae det auch wist, heeteur
es flink gekloeédj. Hae gong smérgus vreug nao sloes 15 en kroop onger de
drejbrok vanne Noordervaart. Wi-j Leeneke oover de brok kwaam reep Cis ’O
godvruchtige vrouwe” en Leeneke meindje detj Oos Leeve Hieér huurdje. Ze
bleef staon en reep Heer, spreek Uw dienaresse luistert”. Dow lieélikke
kurnalie” zagt Cis “’gank mer gauw heivers want dich dauwts in dien hertpens
neet”.

WIEL VAN SISKE

Vreuger woeért beej d’n duip oeéti-jje wul vieftig wis zestig vrolluj genuuédj
doeér de paet en pieétere. Dan woeérte nao d’n duip krintekeuk gegaete beej
Wiel van Siske en di-j moste dan de paet en pieétere van 't wecht betaale.
De oeéverschoot aan krintekeuk woeért oetgedeildj aane vrolluj met wichter.

DOKTER VAN DE WOUW

Det woor 'ne dokter van d’n aoje stiél, érrem minse hollepe vor niks en de rest
vrooge naomenantj d’r aan zaat. Rond 1920 propageerdje hae de lui-jer, want
veur daen tiéd krieége de kosterkindjes nog 'ne huik aan en dao oover van borst
wis veutjes 'ne weendjel, det woor 'ne band van zes maeter lank en twelf
séntimaeter breid.

Auch stimulieérdje-n-hae de gezondheidszorg woeé-onger ’t ”’Groene Kruis-
werk”. Dokter van de Wouw storf in 1929.

